
«ՀՈՒՆԳԱՐԻԱՅՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅՈՒՆ ՍՏԵՂԾԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 738-Ն ԵՎ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՈՒՄՆԵՐՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	08.07.2024թ.

	
	N 01/8-3/14275-2024

	ՀՀ ֆինանսների նախարարությունը քննարկել է Ձեր 24.06.2024թ. N 1111/31973-24 գրությամբ ներկայացված «Հունգարիայում Հայաստանի Հանրապետության դեսպանություն ստեղծելու, Հայաստանի Հանրապետության կառավարության 2014 թվականի հուլիսի 3-ի N 738-Ն և 2005 թվականի դեկտեմբերի 29-ի N 2335-Ն որոշումներում լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը. 
Նախագծով առաջարկվում է Հունգարիայում ստեղծել ՀՀ դեսպանություն, նստավայրը՝ Բուդապեշտ, ինչպես նաև ՀՀ կառավարության համապատասխան որոշումներում կատարել լրացում՝ ծառայության մեկնող դիվանագետի ծառայության հետ կապված ծախսերի ամսական փոխհատուցման չափերը սահմանելու, ինչպես նաև բնակարանի համար ամսական տրամադրվող փոխհատուցման գումարի առավելագույն չափը հաշվարկելու նպատակով:
Հունգարիայում ՀՀ դեսպանության պահպանման ծախսերի հաշվարկման համար  դիվանագետի ծառայության հետ կապված ծախսերի ամսական փոխհատուցման չափերի համեմատական վերլուծություն կատարելու արդյունքում հարկ ենք համարում նշել, որ Նախագծով առաջարկվող փոխհատուցման չափերը գերազանցում են եվրոպական այլ երկրների համար ՀՀ կառավարության 03.07.2014թ. N 738-Ն որոշմամբ հաստատված՝ ՀՀ դիվանագիտական ծառայության մարմիններում համանման պաշտոններ զբաղեցնող անձանց համար սահմանված ամսական փոխհատուցման չափերը (օրինակ՝ Հունաստանի, Բուլղարիաի, Լեհաստանի և Ռումինիայի համեմատությամբ փոխհատուցման չափերը գերազանցում են 28-48 տոկոսով): 
Այս կապակցությամբ առաջարկում ենք վերանայել Հունգարիայի համար Նախագծով ներկայացված փոխհատուցման չափերը՝ ներկայացնելով լրացուցիչ հիմնավորումներ:
Վերոգրյալով պայմանավորված և հաշվի առնելով ՀՀ 2024թ. պետական բյուջեով կանխատեսված եկամուտների հավաքագրման հետ կապված խնդիրները, ինչպես նաև ՀՀ կառավարության ներկայիս սոցիալական և հումանիտար մարտահրավերներին դիմակայելու անհրաժեշտությունը, Նախագիծն ընդունվելու դեպքում առաջարկում ենք պահուստային ֆոնդը չդիտարկել որպես ֆինանսավորման աղբյուր և Հունգարիայում ՀՀ դեսպանության ստեղծման հետ կապված ծախսերը կատարել ՀՀ 2024թ. պետական բյուջեով ՀՀ դեսպանությունների և ներկայացուցչությունների պահպանման համար նախատեսված ընդհանուր միջոցների հաշվին, իսկ հաջորդ տարվա համար անհրաժեշտ ծախսերի հատկացման հարցը սահմանված կարգով քննարկել ՀՀ 2025թ. բյուջետային գործընթացի շրջանակներում:



















	Ընդունվել է:
Նախագիծը կազմելիս հիմք է վերցվել ՄԱԿ-ի միջազգային քաղաքացիական ծառայության հանձնաժողովի կողմից մշակված և հաստատած օտարերկրյա պետություններում ծառայության մեջ գտնվող դիվանագետների փոխհատուցման չափի՝ 2024 թվականի փետրվար ամսվա զեկույցի համեմատական վերլուծությունը։ 

[image: ]

Ըստ վերը նշված հաշվարկի՝ Հունգարիայում փոխհատուցման ինդեքսը կազմում է 96.66% (ՀՀ ԱԳՆ կողմից առանձին ֆինանսավորվող ծախսերը ներառված չեն)[footnoteRef:1]: [1:  ԱԳՆ կողմից առանձին ֆինանսավորվող ծախսերն են՝ բնակվարձը, ուսման վարձը, բժշկական ապահովագրությունը և կենսաթոշակային վճարումները, որոնք աղյուսակում նշված են n տառով:
] 

Հաշվարկների համար գնային համեմատական բազային միավոր է համարվում Նյու Յորքը: Նյու Յորքի փոխհատուցման սահմանաչափը կազմում է 4311 ԱՄՆ դոլար, հետևաբար Հունգարիայում փոխհատուցման առաջարկվող սահմանաչափը կազմում է 4,167 ԱՄՆ դոլարին համարժեք 3950 եվրո (հաշվարկը կատարվել է 2023 թվականի նոյեմբերի 1-ի ԿԲ փոխարժեքով):
Հարկ է նշել, որ ՀՀ կառավարության 03.07.2014թ. N 738-Ն որոշմամբ հաստատված ամսական փոխհատուցման գործող չափերը հաստատելիս հիմք է ընդունվել ՄԱԿ-ի միջազգային քաղաքացիական ծառայության հանձնաժողովի կողմից ընդունված՝ 2018 թվականի զեկույցի համեմատական վերլուծությունը:
Համեմատական վերլուծության նպատակով՝ լրացուցիչ ներկայացվում է նաև դեսպանության  կողմից աշխատանքային կարգով տրամադրված Բուդապեշտում և Վիեննայում բնակության միջին արժեքի վերաբերյալ տեղեկատվություն (Ավստրիայում դեսպանի համար նախատեսված փոխհատուցումը կազմում է 4,204 եվրո):
(արժույթը՝ եվրո)[footnoteRef:2] [2:  2024թ. դրությամբ միջինացված տվյալներ։] 

	Անվանում
	Բուդապեշտ
	Վիեննա

	Բնակարանի կոմունալ վճարներ
	200-250
	250-300

	Ինտերնետ կապ (50-60 Mbps+)
	20-30
	25-35

	1 լիտր վառելիք
	1,63-1,67
	1,64-1,66

	Տրանսպորտի ամսական տոմս
	25-30
	40-45

	Առաջին անհրաժեշտության մի խումբ պարենային ապրանքների զամբյուղ (1 կգ հաշվարկով)
	60-65
	70-75

	Նախաճաշ մեկ հոգու համար
	15
	15

	Ճաշ երկու հոգու համար
	70-80
	70-80

	Մեկ հյուրանոցային սենյակ (4-5 աստղ)
	120-350
	120-350

	Մեքենայի ապահովագրություն տարեկան (միջին կարգի ավտոմեքենայի համար)
	350-450
	450-500



2024թ. պետական բոյւջեով գումարներ նախատեսված չլինելու և 2025թ. պետական բյուջեով հայտագրելու վերաբերյալ դիտարկման հիման վրա նախագծի հիմնավորումը խմբագրվել է՝ նշված տարիների համար ծախսերը կատարվելու են 
ՀՀ արտաքին գործերի նախարարության ընդհանուր հատկացումների հաշվին:
Կոմիտեի քննարկման արդյունքների հիման վրա խմբագրված հիմնավորումը համաձայնեցվել է Ֆինանսների նախարարության հետ:


	2. Արդարադատության նախարարության
պետական-փորձագիտական եզրակացություն
	05.08.2024թ.

	
	N 27.4/30623-2024

	Դիտողություններ և առաջարկություններ չունենք:
	Ընդունվել է

Calculatons with selected parameters for allavaliable duty statons are in the "Aggregation” sheet,

